
Mai comme stavòtta chi o Confeugo o l’é parsciuo coscì
bello. E no solo a mi, ma anche a tutti quelli co-i quæ ò
parlòu. No saviæ, ma gh’ea quarcösa inte l’aia ch’a fava
belle tutte e cöse che ean stæte preparæ pe-a çeimònia de
quest’anno. O l’é stæto in Confeugo alegro, divertente,
visciuo co-a voentæ de tegnî viva quest’antiga tradiçion
do pòpolo zeneize.
O corteo o l’é partio a quattr’oe da-o Mandraccio; se parte
da de li, e no ciù da San Viçenso, da quande o Confeugo
o se fa de dòppodisnâ perché, comme dixe i cantonê, no
se peu fermâ o trafego in stradda Vinti Setenbre in sabbo
de dòppodisnâ sott’a-e feste de Dênâ. O Confeugo o l’ea
in sciô caro tiòu da doî cavalli che, st’anno chi, gh’aivan
sprescia d’arivâ a De Ferari dæto che tiavan ciù do sòlito.

UN DI CIÙ BELLI

